
ABSTRAK

Ibadah membaca Al-Quran adalah merupakan satu perkara yang amat
penting dan dituntut oleh agama Islam. Ini adalah kerana Al-Quran merupakan
wahyu yang diturunkan oleh Allah kepada umat manusia sebagai panduan dan
rujukan di dalam menjalani kehidupan di dunia yang fana’ ini. Oleh itu pembacaan
Al-Quran periu dilakukan oleh setiap individu Muslim pada setiap hari mengikut
kemampuan masing-masing. Kajian ini dijalankan bertujuan untuk melihat tahap
penguasaan bacaan Al-Quran di kalangan pelajar-pelajar UiTM Kampus Kota
Samarahan, Sarawak. Seramai 128 orang responden telah di pilih untuk menjalani
dua jenis ujian iaitu ujian aspek bacaan dan aspek wjian pengetahuan ilmu Tajwid.
Hasil dari dapatan kajian menunjukkan tahap bacaan Al-Quran di kalangan
responden adalah sederhana dengan peratusan 72.67%. Bagi aspek pengetahuan
ilmu Tajwid menunjukkan responden mempunyai pengetahuan yang lemah kerana
36.91% pelajar yang betul menjawab soalan ilmu Tajwid. Hasil analisis juga
menunjukan permsalahan utama responden di dalam bacaan Al-Quran adalah tidak
mengetahui hukum-hukum (ajwid iaitu 43%. Dapatan juga menunjukkan pelajar-
pelajar mempunyai masalah mengenai ilmu tajwid di samping menghadapi
kesukaran untuk menyebut dengan sebutan yang betul dan tepat.



BAB 1

1.0 LATAR BELAKANG KAJIAN

Al-Quran adalah ilmu utama yang perlu dipelajari oleh setiap individu Muslim.
Penurunan ayat Al-Quran adalah menekankan kepada aspek pembacaan itu sendiri. Ini
dapat kita lihat melalui suruhan igra yang bermaksud bacalah. Dapat difahami aspek
pembacaan khususnya membaca Al-Quran adalah amat dituntut dalam Islam kerana Al-
Quran adalah wahyu iaitu Kalam Allah yang diturunkan kepada Nabi Muhammad SAW
untuk menjadi  rujukan dan panduan kepada semua manusia. Oleh yang demikian
dengan menguasai Al-Quran akan mlahirkan individu Muslim yang patuh dan taat

perintah Allah.

Jika kita melihat kepada sejarah kehidupan Rasul seluruh aspek kehidupan
baginda dijana melalui perintah wahyu iaitu Al-Quran yang diturunkan kepada baginda
untuk disampaikan kepada umatnya. Melalui penguasaan Al-Quran ini Nabi telah
ditarbiyah oleh Allah dan menghasilkan akhlak yang terpuji iaitu yang mengambarkan

pelaksanaan Al-Quran dalam kehidupan baginda (Al-Qabbaini 1994).

Sejarah Al-Quran dari aspek pemeliharaan dan proses penyampaiannya kekal
hingga ke hari ini tanpa sebarang pindaan dan perubahan dari sudut lafaz dan makna

oleh sesiapa sahaja di kalangan manusia dan jin. Inilah yang membuktikan Al-Quran



